
Shiladakrita Chamaka Vidhana Varnanam

శిలాదకృతచమకవిధానవర్ణనమ్

నమో నమస్తే గిరిజాసహాయ నమో నమస్తే సుకృతస్వరూప ।
నమో నమస్తేఽన్నపతే మహేశ నమో నమస్తేఽస్తు నమో నమస్తే ॥ ౧॥
త్వత్పాదామ్బుజభక్తిర్మే నిశ్చలా భవతు ప్రభో  ।
త్వమేవ శరణం శమ్భో గతిస్త్వం జగతాం ప్రభో  ॥౨॥
కర్మాణ్యస్య ఫలోన్ముఖాని భగవంస్త్వత్పాదపద్మం యతో
దృష్టం  దోషవివర్జితం  సుఖయుతంయావత్కరోతి స్వతః ।
తత్తావన్మునివృన్దమానసమనఃపద్మప్రవిష్టం    ప్రభో
తన్మే మానసపఙ్కజే క్షణమపి స్వామిన్ ప్రభో  జాయతామ్ ॥ ౩॥ (ముదే జాయతామ్)

వాజశ్చ మేఽస్తు ప్రసవశ్చ  మేఽస్తు త్వత్పూజయా సా ప్రయతిశ్చ  మేఽస్తు ।
మహేశ్వరానుప్రసితిశ్చ  మేఽస్తు ధీతిశ్చ మేఽస్తు క్రతురస్తు  శమ్భో ॥ ౪॥
స్వరశ్చ మేఽస్తు స్వరదేశ శమ్భో శ్లోకశ్చ  మేఽస్తు శ్రుతిగీతకీర్తే  ।
శ్రావశ్చ  మేఽస్తు శ్రుతిరస్తు  శమ్భో శివాభిధానశ్రవణాయ  నిత్యమ్ ॥ ౫॥
జ్యోతిశ్చ మేఽస్తు జ్వలనస్వరూప సువశ్చ మేఽస్తు త్రిపురాసురారే  ।
ప్రాణశ్చ  మే తావదపానయుక్తో వ్యానశ్చ మేఽసువ తథైవ  చిత్తమ్ ॥౬॥
ఆధీతం చ తథా వాక్చ మనశ్చక్షుశ్చ మే ప్రభో  ।
శ్రోత్రం   దక్షో బలఞ్చౌఞ్జః  సహశ్చాయుశ్చ మే ప్రభో  ॥ ౭॥
జరా చాత్మా చ మే శమ్భో తనూః శర్మ చ వర్మ చ ।
అఙ్గాన్యస్థీని   భగవన్ పరూంషి చ భవన్తు మే ॥౮॥
శరీరాణి భవన్త్వీశ తాని రమ్యాణి మే ప్రభో  ।
జ్యైష్ఠ్యం   చ మేఽధిపత్యం చ మన్యుర్భామశ్చ మే ప్రభో  ॥౯॥
అమశ్చామ్భశ్చ జేమా చ మహిమా వరిమా చ మే ।
ప్రథిమా  చాస్తు గౌరీశ వర్ష్మా  చ ద్రాఘుయా  చ మే ॥ ౧౦॥
వృద్ధం  వృద్ధిశ్చ  సత్యం చ శ్రద్ధా  చాస్తు జగత్త్రయే  ।

ధనం వశాఽస్త్విషిఞ్చాస్తు క్రీడా  మోదశ్చ మే ప్రభో  ॥ ౧౧॥
జాతం జనిష్యమాణం చ సూక్తం మే సుకృతం చ మే ।
విత్తం వేద్యం చ భూతం చ భవిష్యచ్చ సుగం చ మే ॥ ౧౨॥
సుపథం ఋద్ధమృద్ధిశ్చ   క్లృప్తం   క్లృప్తిశ్చ   మే మతిః ।
సుమతిః శం మయశ్చాస్తు ప్రియం  చాస్తు శివం శుభే ॥ ౧౩॥
అనుకామశ్చ కామశ్చ శమ్భో సౌమనసం చ మే ।
భద్రం  శ్రేయశ్చ  వస్యం చ యశో మేఽస్తు జగత్త్రయే  ॥ ౧౪॥
ద్రవిణం  చాస్తు యన్తా చ ధర్తా క్షేమశ్చ మే ధృతిః ।
విశ్వం మహశ్చ సంవిచ్చ జ్ఞాత్రం   సూశ్చ ప్రసూశ్చ  మే ॥ ౧౫॥
సీరం లయ ఋతం చాస్తు భగవన్నమృతం చ మే ।
అయక్ష్మం చానామయం చ జీవాతుశ్చాపి మే సదా ॥ ౧౬॥
దీర్ఘాయుత్వానమిత్రే  చ సర్వదాఽప్యభయం చ మే ।
సుగం చ శయనం సూషా సుదినం చాస్తు మే సదా ॥ ౧౭॥
ఊర్క్చ మే సూనృతా చాస్తు పయశ్చాస్తు రసశ్చ మే ।
ఘృతం మధు చ సగ్ధిశ్చ  సపీతిశ్చ కృషిశ్చ మే ॥ ౧౮॥
వృష్టిచ  జైత్రమౌద్భిద్యం   రయిశ్చాస్తు సదాపి మే ।
రాయః పుష్టం  చ పుష్టిశ్చ  విభు చ ప్రభు  చ ప్రభో  ॥ ౧౯॥
బహుభూయశ్చ పూర్ణం  చ తథా పూర్ణతరం  చ మే ।
అక్షితిశ్చాస్తు భగవన్ కూయవాశ్చ భవన్తు మే ॥౨౦॥
అన్నమన్నపతే మేఽస్తు తేనాస్త్వక్షుచ్చ మే ప్రభో  ।
వ్రీయశ్చ  యవా మాషాః తిలా ముద్గాశ్చ  మే శివ ॥౨౧॥
ఖల్వాశ్చ సన్తు గోధూమాః మసురాశ్చ ప్రియఙ్గవః   ।
అణవః సన్తు మే నిత్యం శ్యామాకాః సన్తు మే ప్రభో  ॥౨౨॥
నీవారాద్యాశ్చ మే సన్తు గృహే సర్వాన్నకల్పకాః ।
అశ్మా చ మృత్తికా చాస్తు గిరయః పర్వతాశ్చ మే ॥౨౩॥
సికతాః సన్తు భగవన్ మే వనస్పతయశ్చ మే ।
హిరణ్యమస్త్వయశ్చాస్తు తథా సీసం త్రపుశ్చ  మే ॥౨౪॥

శ్యామం లోహం చ మేఽగ్నిశ్చ గృహే తిష్ఠన్తు  సర్వదా ।
ఆపశ్చ వీరుధః సన్తు తథైవౌషధయోఽపి  మే ॥౨౫॥
కృష్టపచ్యం  చ బహుధా మమ తిష్ఠతు  వేశ్మని ।
తథైవాకృష్టపచ్యం   చ వనసమ్భవమస్తు మే ॥౨౬॥
గోమహిష్యాదయో గ్రామ్యాః  పశవః సన్తు మే గృహే ।
సదా యజ్ఞేన  కల్పన్తామారణ్యాః పశవశ్చ మే ॥౨౭॥
విత్తం విత్తిశ్చ భూతం చ భూతిశ్చ వసతిర్వసు ।
శివపూజాదికం కర్మ శక్తిశ్చ  శివపూజనే ॥౨౮॥
ఏమశ్చాస్తు మమేతిశ్చ గతిశ్చాస్తు శివార్చనే ।
అగ్నిరిన్ద్రశ్చ  సోమశ్చ సవితా చ సరస్వతీ ॥౨౯॥
పూషా బృహస్పతిర్మిత్రః  త్వష్టా చ వరుణశ్చ మే ।
ధాతా చ విష్ణురప్యస్తు  గృహకర్మకరస్తు మే ॥ ౩౦॥
అశ్వినౌ చ మమేశాన తిష్ఠతాం  సర్వదా గృహే ।
మరుతశ్చ ప్రసర్పన్తు  విశ్వేదేవాశ్చ మే గృహే ॥ ౩౧॥
త్వదాజ్ఞావశగానేతాన్  అగ్నీన్ద్రాదిసురాన్  శివ ।
మద్వశాన్ కురు విశ్వేశ దక్షాన్ మద్గృహకర్మణి  ॥ ౩౨॥
అన్తరిక్షం చ పృథివీ ద్యౌరప్యస్తు దిశశ్చ మే ।
మూర్ధా ప్రజాపతిశ్చాస్తు  మే భవత్కృపయా భవ ॥ ౩౩॥
అంశుశ్చ రశ్మిరప్యస్తు మే దాభ్యోఽధిపతిశ్చ మే ।
ఉపాంశురన్తర్యామశ్చ మమ స్యాదైన్ద్రవాయవః   ॥ ౩౪॥
మే మైత్రావరుణశ్చాస్తు   తథైవాస్తు  మమాశ్వినః ।
ప్రతిప్రస్థానశుక్రౌ    చ మన్థీ చాగ్రయణశ్చ  మే ॥ ౩౫॥
వైశ్వదేవో  ధ్రువశ్చాపి  తథా వైశ్వానరశ్చ  మే ।
ఋతుగ్రహాశ్చ  మే సన్తు సాతిగ్రాహ్యాశ్చ  శఙ్కర ॥ ౩౬॥
ఐన్ద్రాగా  వైశ్వదేవశ్వ  గ్రహాః  సోమోపయోగినః ।
తథా మరుత్వతీయాశ్చ గ్రహాః  సన్తు సదాఽపి మే ॥ ౩౭॥
మాహేన్ద్రశ్చ  తథాఽఽదిత్యః సావిత్రశ్చాస్తు  మే గ్రహః  ।
సారస్వతశ్చ పౌష్ణశ్చ  తథా పాత్నీవతశ్చ మే ॥ ౩౮॥

సహారీయోజనశ్చాస్తు మమేధ్మశ్చాస్తు సర్వథా ।
బర్హివేన్దిర్ధిష్ణియాశ్చ     స్రువశ్చ  చమసాశ్చ మే ॥ ౩౯॥
గ్రావాణః  స్వరవః సన్తు తథైవోపరవాశ్చ  మే ।
తే మే ధిషవణే సన్తు తే ద్రోణకలశశ్చ  మే ॥ ౪౦॥
వాయవ్యాని చ మే సన్తు పూతభృచ్చాస్తు మే ప్రభో  ।
తథైవాఘవనీయశ్చ  తదాగ్నీధ్రం  చ మే ప్రభో  ॥ ౪౧॥
హవిర్ధానం  చ మే స్వామిన్ గృహాశ్చైవ  సదశ్చ మే ।
పురోడాశాశ్చ మే స్వామిన్ పచతాశ్చ భవన్తు మే ॥ ౪౨॥
తథైవావభృథః  సన్తు స్వగాకారశ్చ మే ప్రభో  ।
అగ్నిర్ఘర్మశ్చ  మేఽర్కశ్చ సూర్యః ప్రాణశ్చ  మే ప్రభో  ॥ ౪౩॥
అశ్వమేధశ్చ పృథివీ ద్యౌరప్యదితిరస్తు మే ।
మే శక్వరీరఙ్గులయో  దిశశ్చ విదిశశ్చ మే ॥ ౪౪॥
తథా యజ్ఞేన  కల్పన్తాం ఋక్ చ సామ చ మే ప్రభో  ।
సోమోయజుశ్చ దీక్షా చ తపశ్చస్తు ఋతుశ్చ మే ॥ ౪౫॥
తథాఽహోరాత్రయోర్వృష్ట్యా   వ్రతం  చ నియమాత్మకమ్ ।
బృహద్రథన్తరే   యజ్ఞే కల్పేతాం భాలలోచన ॥ ౪౬॥
గర్భా వత్సాశ్చ భగవన్ త్ర్యవిశ్చాస్తు  మహేశ్వర ।
త్ర్యవీ  చ మే దిత్యవాట్ చ దిత్యౌహీ చ సదాశివ ॥ ౪౭॥
పఞ్చావిశ్చ మహాదేవ పఞ్చావీ చ త్రిలోచన  ।
త్రివత్సశ్చ  త్రివత్సా  చ తుర్యవాడస్తు మే ప్రభో  ॥ ౪౮॥
తుర్యౌహీ పష్టవాట్  చాస్తు పష్ఠౌహీ  చ మహేశ్వర ।
ఉక్షా వశా చ ఋషభో వేహోఽనడ్వాంస్తథాస్తు మే ॥ ౪౯॥
ధేనురప్యస్తు భగవన్ క్షీరాయాతిమనోహరా ।
యజ్ఞేన  కల్పతామాయుః ప్రాణో  యజ్ఞేన  కల్పతామ్ ॥ ౫౦॥
అపానోఽపి స యజ్ఞేన  వ్యానేన సహ కల్పతామ్ ।
చక్షుః శ్రోత్రం   చ యజ్ఞేన  మనసా సహ కల్పతామ్ ॥ ౫౧॥
వాగాత్మాపి తథా యజ్ఞోఽప్యేవం  యజ్ఞేన  కల్పతామ్ ।

త్వదధీనమిదం సర్వం తవేతి ప్రార్థితం   మయా ॥ ౫౨॥
సర్వస్వతన్త్రోఽసి  మహేశ యస్మాత్ త్వమేవ దాతాఽసి తవాపి దేయాః ।
ఉక్తాశ్చ తావచ్చమకేన దేహి తానస్వతన్త్రాన్  శివపూజకాయ ॥ ౫౩॥
తేషాం ప్రదేయత్వవినిశ్చయేన  తాన్ దేహి మాం శివపూజకాయ ।
తే తావదస్మద్గృహకర్మయోగ్యాః  యోగ్యేనయోగ్యస్య కిలాన్యవోఽపి ॥ ౫౪॥
ఏతే పదార్థాః  ప్రథితాస్త్వదీయాః  తే శర్వ దేయాస్తవ దానయోగ్యాః ।
అహం శివరాధనసక్తచిత్తః  కో వా మదన్యోఽస్తి స దానయోగ్యః ॥ ౫౫॥
దాతాపి దేయం సతి దానయోగ్యే విహాయ కస్మై  ప్రదదాతి  భక్త్యా ।
విద్వానతో దేహి మహేశ తాన్ మే లోకే మదన్యస్తు న కోఽపి పాత్రమ్  ॥ ౫౬॥
త్వద్దత్తమేతాదృశభాగ్యమేత్య   త్వత్పాదపూజానిరతో భవామి ।
ప్రమాదలేశోఽపి  తదా న భావీ భవే భవే త్వత్పదపూజకస్య ॥ ౫౭॥
మన్యే శఙ్కర దేవదేవ భవతో దాతృత్వమవ్యాహతే (తవ తే దాతృత్వమవ్యాహతే)
తేనాగ్నిప్రముఖాన్  సురానపి సదా తానస్వతన్త్రాన్  స్వతః ।

మహ్యం దేహి మదిచ్ఛయా పరమమీ కుర్వన్తు కృత్యాని మే
శక్తిర్యస్య యథా తథాఽస్తి భగవన్ సర్వస్వతన్త్ర ప్రభో  ॥ ౫౮॥

మహాప్రభుః  శమ్భురుమాసహాయో దయామయోభూతిమయోఽపి దాతా ।
మాతా పితా మే సహితప్రదాతా  ధాతా విధాతా న సన్దృక్  (?) ॥ ౫౯॥ (పరమోఽత్ర
సన్దృక్ )
దేయత్వేన వినిశ్చితాస్తవ సురాః సర్వేఽపి వేదైరమీ

దాతా త్వం తవ భాగ్యమప్యవిలయం భూయః సముజ్జృమ్భతే  ।
అస్మాకం తు మహాప్రభుః  భవ భవానేవేతి చిత్తం ముహుః

స్వానన్దామ్బుధివీచికాఽతిచపలా  లీలావిలాసాస్పదమ్ ॥౬౦॥
॥ ఇతి శివరహస్యాన్తర్గతే  శిలాదకృతచమకవిధానవర్ణనం  సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  ।అధ్యాయః ౩౪।౧౧౬-

౧౭౫ ॥
- .. shrIshivarahasyam . harAkhyaH tRRitIyAMshaH . pUrvArdham . adhyAyaH 34. 116-

